
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 23-Ի N 210-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. ԱՆՀՐԱԺԵՇՏՈՒԹՅՈՒՆԸ

[bookmark: _Hlk64630549]  «Հայաստանի Հանրապետության կառավարության 2017 թվականի փետրվարի 23-ի N 210-Ա որոշման մեջ փոփոխություն և լրացում կատարելու մասին» Կառավարության որոշման նախագծի ընդունումը պայմանավորված է  «Հայաստանի Հանրապետության ու Վերակառուցման և զարգացման եվրոպական բանկի միջև 2016 թվականի ապրիլի 5-ին ստորագրված և ՀՀ Ազգային ժողովի կողմից 2016 թվականի հունիսի 30-ին վավերացված միջազգային համաձայնագրի համաձայն «Կոտայքի և Գեղարքունիքի մարզերի կոշտ թափոնների կառավարման ծրագրի» համաձայնագրով նախատեսված գործընթացի արդյունավետության բարձրացման ապահովման նպատակով։ 

2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ

«Կոտայքի և Գեղարքունիքի մարզերի կոշտ թափոնների կառավարման» ծրագրի /այսուհետ՝ ծրագիր/ շրջանակներում նախատեսվում է ՀՀ Կոտայքի և Գեղարքունիքի մարզերի բոլոր բնակավայրերում ներդնել եվրոպական չափանիշներին համապատասխան աղբահանության համակարգ և կառուցել բնապահպանական, քաղաքաշինական և սանիտարական նորմերին համապատասխան հանրապետությունում առաջին սանիտարական աղբավայր։  Ծրագրի ընդհանուր բյուջեն 11,0 մլն Եվրո է, որից 5,5 մլն. եվրոն հանիսանում է վարկային միջոց, 5,5 մլն. եվրոն` դրամաշնորհ: Վերջինիս 3.5 մլն-ը տրամադրվում է Եվրոպական հարևանության ներդրումային հիմնադրամի կողմից (NIF), իսկ 2,0 մլն.-ը` Արևելյան Եվրոպայի էներգաարդյունավետության և բնապահպանական գործընկերության ծրագրից (E5P): Վարկը ակտիվացել է  2018 թվականի ապրիլ ամսին:
 2017 թվականի հունիսի 30-ին ստորագրվել են դրամաշնորհային համաձայնագրերը (5,5 մլն եվրո)՝ ՀՀ ֆինանսների նախարարության, Բանկի, ծրագրի կազմակերպության և ԵՄ-ի ու E5P-ի հետ։

 Ծրագրի  շրջանակներում՝
- արդեն իսկ կառուցվել են հանրապետությունում առաջին սանիտարական աղբավայրը Հրազդան համայնքում և երկու փոխաբեռնման կայանները Ակունք և Մարտունի բնակավայրերում։ Ներկայումս ընթանում են շինարարարակն աշխատանքների ավարտի փաստագրման գործընթացները։  
Երկու մարզերի բոլոր բնակավայրերում ԵՄ չափանիշներին համապատասխան աղբահանության ինտեգրված համակարգի ներդրման նպատակով մշակվել են երկու մարզերի բոլոր բնակավայրերի աղբահանության սխեմաները, որոնց հիման վրա մշակվել է աղբավայրը և փոխաբեռնման կայանները շահագործող հատուկ տեխնիկայի, աղբատար մեքենաների ու աղբամանների գնման մրցութային փաթեթները և հայտարարվել են համապատասխան մրցույթները և իրականացվել ու ընթացքում են մեքենասարքավորումների ձեռքբերման գործընթացները։ Այս առումով արդեն  իսկ մատակարարվել են՝
· 28 աղբատար մեքենաները՝ Ռենո մակնիշի,
· 6500 աղբամանները,
· Բուլդոզերը՝ 4խմ,
· Ամբարձիչը՝ 12,6տ, 2,5խմ,
· Ինքնաթափ բեռնատարը՝ 40տ,
· Կեղտաջրերի հավաքման բեռնատարը՝ 10խմ։
Սակայն հարկ է նշել, որ  դեռևս 2022 թվականի հոկտեմբեր ամսից սկսած որոշ չափաբաժիններով հայտարարված մրցույթներ չեն կայացել՝ մասնակից չլինելու, կամ միակ մասնակցի կողմից առաջարկված գնային առաջարկները առաջադրանքի համար նախատեսված բյուջեից էականորեն գերազանցելու պատճառով։ Մասնավորապես՝ «Կցասայլով 2 բեռնամբարձիչ, Ստացիոնար խտացնող 2 սարքավորում, փոխաբեռնման կայանի շահագործման համար թվով 6 Փակ 30խմ կոնտեյներ,  Աղբավայրի համար թվով 6 հատ  40խմ Բաց կոնտեյներ, Հավաքման կետերի համար սպասարկման մեքենաներ, Աղբավայրի համար պիկապ»։ Այս կապակցությամբ հաշվի առնելով ՎԶԵԲ-ի ընթացակարգերով մրցութային գործընթացների ժամանակատարությունը /եթե Բանկի ընթացակարգերով գնումների գործընթացը տևում է առնվազն 6 ամիս, ապա տեղական ընթացակարգերով՝ հրատապ գնման գործընթացի դեպքում՝ 1 ամիս/, բանկի հետ համաձայնեցնելով՝ աղբավայրի և փոխաբեռնման կայանների շահագործման համար հայտարարված բայց չկայայցած մրցույթներով 6 անուն հատուկ մեքենամեխանիզացիայի գնման գործընթացներն իրականացվել են ՀՀ օրենսդրությամբ սահմանված կարգով։
Հիմք ընդունելով ՀՀ կառավարության 23․02․2017թ թիվ 210—Ա որոշման դրույթները, ինչպես նաև 2024 և 2025 թվականների ՀՀ պետական բյուջեներում նախատեսված 1040  ծրագրի 32004 միջոցառման համար նախատեսված համաֆինանսավորման գումարները՝ վերոհիշյալ սարքավորումների համար մրցութային գործընթացները, ինչպես նաև աղբամանների տեղակայման համար հարթակների շինարարության համար մրցութային գործընթացներն իրականացվել են Հայաստանի տարածքային զարգացման հիմնադրամի կողմից։
3.  ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ

Աղբահանության գործընթացի բարելավումը հանդիսանում ՀՀ կառավարության առաջնահերթ ոլորտներից մեկը, մասնավորապես․ 
ՀՀ կառավարության 18․08․2021թ․ թիվ 1363-Ա որոշմամբ հաստատված Հայաստանի Հանրապետության կառավարության 2021-2026թթ․ ծրագրի 6․6 բաժնի 3-րդ պարբերությամբ ամրագրվել են բնակչության համար հարմարավետ և էկոլոգիապես անվտանգ պայմանների ապահովման, մարդու առողջության և շրջակա միջավայրի վրա կենցաղային կոշտ թափոնների բացասական (վտանգավոր) ներգործության նվազեցման,  հանրապետությունում միջազգային չափանիշներին համապատասխան աղբահանության համակարգի ներդրման համար անհրաժեշտ ինստիտուցիոնալ հենքի ներդրման, հանրապետության ողջ տարածքում գոյացող աղբի պատշաճ կերպով հավաքման, ինչպես նաև աղբի առաջացման կանխարգելմանն ուղղված միջոցառումների իրականացման, միջազգային կառույցների համագործակցությամբ աղբահանության բնագավառում թափոնների հեռացմանը և դրանց վերամշակմանն ուղղված ծրագրերի իրականացման վերաբերյալ դրույթները։ 
Ինչպես նաև ՀՀ կառավարության 18․11․2021թ թիվ 1902-Լ որոշմամբ հաստատված ՀՀ կառավարության 2021-2026թթ գործունեության միջոցառումների ծրագրի ՏԿԵՆ բաժնի 5․2 կետով ամրագրված է նոր սանիտարական աղբավայրի կառուցման վերաբերյալ դրույթը, ինպես նաև 5․3 -րդ կետով՝  գոյացող աղբի պատշաճ կերպով հավաքման, տեղափոխման և հեռացման կամ վերամշակման գործընթացների ապահովման վերաբերյալ դրույթը։ 
ՀՀ կառավարության 2021 թվականի ապրիլի 1-ի  թիվ 464-L որոշմամբ հաստատված «Աղբահանության համակարգի ռազմավարության և ռազմավարության կիրարկումն ապահովող 2021-2023 թվականների միջոցառումների ծրագրով ամրագրվել են հանրապետության տարածքում միջազգային նորմերին և ստանդարտներին համապատասխան աղբահանության համակարգ ունենալու և Հայաստանի տարածքում միջազգաին նորմերին և ստանդարտներին համապատասխան մինչև 10 աղբավայր կառուցելու վերաբերյալ դրույթները:   
 Այդ կապակցությամբ կառավարությունը նախաձեռնել է «Կոտայքի և Գեղարքունիքի մարզերի կոշտ թափոնների կառավարման» ծրագրով  2 մարզերի աղբահանության համակարգի բարելավումը և ԵՄ չափանիշներին համապատասխան սանիտարական աղբավայրի կառուցումը, ինչպես նաև երկու մարզերում ԵՄ չափանիշներին համապատասխան աղբահանության համակարգի ներդնումը՝ թարմացնելով տեխնիկական բազան ԵՄ չափանիշներին համապատասխան տեխնիկայի ձեռքբերմամբ:

4․ ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ

 Ծրագրով նախատեսված երկու մարզերի բոլոր բնակավայրերում աղբահանության ինտեգրված համակարգի ներդրման նպատակով՝ նախագծով առաջարկվում է  թույլատրել ՀՀ ՏԿԵ նախարարությանը ՀՀ պետական բյուջեով «Կոտայքի և Գեղարքունիքի մարզերի կոշտ թափոնների կառավարման ծրագրի» մասով նախատեսված համաֆինանսավորման գումարներից /1040 ծրագիր, 32004 միջոցառում/ փոխանցել Հայաստանի տարածքային զարգացման հիմնադրամին՝ ծրագրի շրջանակներում աղբահանության համար մասնագիտացված մեքենաների և այլ սարքավորումների ձեռքբերման, ինչպե նաև աղբամանների հարթակների կառուցման համար ՀՀ օրենսդրությամբ սահմանված կարգով իր կողմից իրականացված գնումների գործընթացի արդյունքներով համապատասխան պայմանագրերի հիման վրա մատակարարող  և կապալառու ընկերություններին վճարումներ կատարելու նպատակով։ 

5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ և ԱՆՁԻՆՔ

 Սույն որոշման նախագիծը մշակվել է Հայաստանի Հանրապետության տարածքային կառավարման և ենթակառուցվածքների  նախարարության կողմից:

6. ԱԿՆԿԱԼՎՈՂ ԱՐԴՅՈՒՆՔԸ

Նախագծի ընդունմամբ ակնկալվում է ապահովել ծրագրի բնականոն ընթացքը և ՀՀ Կոտայիք և Գեղարքունիքի մարզերի բոլոր բնակավայրերում բարելավել աղբահանության համակարգը և շահագործման հանձնել ԵՄ չափանիշներին համապատասխան կառուցվող հանրապետությունում առաջին սանիտարական աղբավայրը Հրազդան քաղաքում, կառուցվող 2 փոխաբեռնման կայանները Մարտունի և Ակունք բնակավայրերում,  ինչպես նաև երկու մարզերում ներդնել Եմ չափանիշներին համապատասխան աղբահանության համակարգ, այդ թվում՝ ձեռք բերել անհրաժեշտ տեխնիկա, աղբատար մեքենաներ և աղբամաններ ու կառուցել աղբամանների համար հարթակներ: 

7. ՏԵՂԵԿԱՏՎՈՒԹՅՈՒՆ ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ԱՆՀՐԱԺԵՇՏՈՒԹՅԱՆ և ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ և ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ

Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում: 

   8. ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԸ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

9. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ և/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ

Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 5․2-րդ և 5․3-րդ ենթակետեր/  ռազմավարական փաստաթղթերի դրույթներից, ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության ծրագրի 6․6 բաժնի 3-րդ մասի դրույթներից,  -ՀՀ կառավարության  2021 թվականի նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026 թթ գործունեության միջոցառումների ծրագրի ՏԿԵՆ բաժնի 5․2 և 5․3 միջոցառումներից,  ՀՀ կառավարության 2021թ ապրիլի 1-ի թիվ 464-Լ որոշմամբ հաստատված աղբահանության ոլորտի ռազմավարության 55-րդ կետ և ռազմավարության կիրարկումն ապահովող միջոցառումների ծրագրի 2․6 կետի դրույթներից, ինչպես նաև ՄԱԿ-ի Կայուն զարգացման նպատակներին հասնելու ուղղությամբ՝ 1-ից 11-րդ, 13-րդ և 17-րդ նպատակներից։   



